
GOUVÈNÈ CUOMO ANONSE AKSYON ANPLIS ETA POU KONBAT EPI ADRESE 

ZIKA 
 

Eta ap etann tès depistaj gratis pou enkli tout fanm ki ansent ki te vwayaje nan 
peyi yo ki afekte pa Viris Zika 

 
DOH bay konsèy Sante a Depatman Sante Lokal, founisè ak lopital yo pou 

kowòdone repons Zika 

Gouvènè Andrew M. Cuomo jodia te mande Depatman Sante Eta New York pou etann 
pwogram tès viris Zika gratis pou tout fanm ansent ki te vwayaje nan zòn kote 
enfeksyon an ankou, keseswa si yo montre sentòm. Anplis, Depatman Sante a te 
pibliye konsèy sante pou depatman sante lokal yo, founisè swen sante ak lopital yo pou 
plis kowòdone efò repons Zika nan Eta New York.  
 
“Aksyon sa yo ap ede nou kontinye asire sekirite Nouyòkè yo,” te deklare Gouvènè 
Cuomo. “Nou nan kominikasyon konstan avèk Sant Federal pou Kontwòl ak 
Prevansyon Maladi e nap pran aksyon pwo-aktif pou soulve sansibilizasyon piblik, 
adrese nenpòt posib ka Zika, ak pwoteje sante piblik la. Nenpòt moun ki te vizite peyi yo 
ki afekte pa viris sa ta dwe konsilte pwofesyonèl swen sante yo, epi rete vijilan pou 
posib sentòm.” 
 
Aksyon sa yo vini apre anons lendi asou tès gratis pou moun ki gen sentòm ak yon liy 
enfòmasyon (1-888-364-4723) pou piblik la ak founisè swen sante yo pou aprann plis 
sou viris la. 
 
Sant Wadsworth nan Albany deja ap teste Nouyòkè ki gen sentòm yo ki te vwayaje pa 
twò lontan de sa nan zòn ki afekte yo men akoz de preyokipasyon sou domaj nan 
nesans ki asosye avèk viris Zika, DOH ap etann tès depistaj pou tout fanm ansent ki 
gen sentòm ak sa ki pa gen sentòm ki gen yon istwa vwayaj resan. Anplis, CDC kounye 
a rekòmande ke fi ansent yo absteni nan relasyon seksyèl oswa itilize prezèvatif pou 
tout aktivite seksyèl yo pandan gwosès yo si patnè gason yo te vwayaje oswa viv nan 
yon zòn kote transmisyon viris Zika aktif.  
 
DOH te bay konsèy Sante pou kowòdone repons nan tout eta pou viris Zika. Konsèy la 
enfòme founisè swen sante yo sou ekspansyon tès Zika gratis, e li enfòme lopital ak 
founisè swen sante yo pou rapòte tout posib ka bay depatman sante lokal yo pou asire 
yon repons kowòdone a viris la. Konsèy la bay tou enstriksyon sou kijan pou jere tès 
pasyan yo, ak etabli yon liy enfòmasyon sou Zika pou founisè yo itilize pou entèprete 

rezilta tès yo ak jwenn enfòmasyon ajou sou viris la. Lopital ak founisè yo dwe kontakte 
depatman sante lokal yo anvan yo voye echantiyon nan Wadsworth.  
 
Anplis, konsèy la bay enfòmasyon kle sou viris la ak spesyalite depatman sante eta a 
patnè swen sante lokal yo. DOH ap kontinye kowòdone avèk CDC ak bay enfòmasyon 
nan tan reyèl a depatman sante konte yo ansanm avèk founisè lokal yo osijè tretman, 
tès ak pwotokòl prevansyon pou pwoteje Nouyòkè yo nan menas sante piblik sa kap 
parèt. 
 
Kounye a gen 11 ka pozitif enfeksyon viris Zika pami rezidan Eta New York yo. Tout lòt 
pasyan ki enfekte yo ansanm avèk vwayajè kap retounen soti nan peyi kote viris Zika 
ankou.  
 
Wadsworth Center ap fè tès gratis yo - youn nan premye laboratwa eta nan peyi a - e li 
gen ladan tès pou detekte prezans viris la ansanm avèk tès konfimasyon ak depistaj 
pou antikò kont Zika ansanm avèk lòt viris ki gen rapò. DOH ap kontinye travay 
etwatman avèk CDC pou rafine algoritm tès laboratwa pou pasyan yo e Wadsworth 
deja ap teste san ak pipi baze sou evidans ke viris la ka detektab pou yon pi long 
peryòd tan nan pipi a. 
 
“Kòm yon rezilta nan tès New York ofri ki te pwolonje a, plis fanm ansanm avèk 
klinisyen yo ap gen pi bon enfòmasyon pou pran bon desizyon swen sante nan 
laboratwa syans dènye kri,” te deklare Komisè DOH Dr. Howard Zucker. “Nap 
kontwole aktivman sitiyasyon an epi travay etwatman avèk CDC ansanm avèk 
depatman sante lokal pou pwoteje Nouyòkè yo kont viris Zika.” 
 
Akoz sentòm enfeksyon viris Zika toujou modere, anpil moun ka pa menm reyalize ke 
yo te enfekte e jeneralman geri san pwoblèm. Toutfwa, te gen rapò sou ka domaj nan 
nesans kap ogmante ke yo konnen tankou mikwosefali ki kapab gen rapò avèk 
enfeksyon viris Zika pami fanm ansent yo. DOH te resevwa anpil demann ki soti bò kote 
fanm ansent ki pa gen sentòm ansanm avèk founisè swen sante yo e li te detèmine ke 
pwolongasyon nan tès sa ap bay fanm ansent yo ansanm avèk doktè yo enfòmasyon 
enpòtan ke yo bezwen pou pran pi bon desizyon swen sante. Pwolongasyon tès ap bay 
syantis yo tou pi bon konpreyansyon sou viris Zika, ke yo poko gen anpil enfòmasyon 
sou li. 
 
Fi yo ki ansent e ki te vwayaje nan yon peyi kote Zika prezan ak founisè swen sante yo 
ka aprann kijan pou gen aksè a tès epi jwenn plis enfòmasyon lè yo rele enfòmasyon 
DOH nan: 1-888-364-4723. Wap jwenn enfòmasyon disponib sou Zika la sou sitwèb 
DOH la. 

